
Elvira  
Bao  
Maceiras Irredenta, si! 

Porque a nosa relativa liberdade é un mito. 
Galiza é simplemente unha colonia de Madrid. Eu vino 
alá: ademais do descoñecemento total que teñen de 
nós, senten un desprezo irónico por todas as cousas 
nosas, polo feito de ser nosas.
Non é un tópico isto que vos vou dicir. É unha verdade 
dolorosa: Cando se quere encher a boca cun insulto 
din Gallego!
Dígovos en verdade que entrementres Galiza non é 
unha nación libre, definitivamente libre, eu preferiría 
ser colonia de un pobo civilizado.
Polo menos, polo menos que nos deixen escoller o 
sistema de escravitude e o déspota… 

Correa Calderón 
Conferencia na Irmandade da Coruña, 29/10/1920

Foto: Carné da Irmandade da Fala da Coruña / Arquivo de Elvira Varela Bao

Adoitamos contar cantos somos e nestas contas 
chega a morte. Abonda pois de contas. Somos de 
máis para escomenzar. […] Espertemos.
Xuntos ou sós cumpramos co deber de galegos; que 
Galiza non se sanda con verbas fermosas. Cada 
cacique que esnaquicemos é unha chaga menos 
que terá a Terra.
Quen non teña corazón que se queda na casa. 

Ignacio Rodríguez - ANT  25/9/1920

Foto: Xuramento Galeguista / Arquivo de Elvira Varela Bao

Foto: Portada nº 1 de A Nosa Terra

Galiza é unha Patria natural con lingua de seu 
[…] E unha lingua así non é a nosa mellor arma? 
Poderemos esquecela? Se a lingua é o escudo da 
personalidade dos pobos, máis forte que as armas. 
Que loita ganaremos sen ela? […] 
Hai, pois, unha política pra nós: a gran política da 
lingua. Se conseguimos interesar nesta política 
os novos intelectuais e as xeracións que veñen, 
voltaremos a ser fortes. 

Antón Vilar Ponte - ANT 14/11/1916

Foto: Bandeira da Irmandade da Fala de Betanzos / Museo das Mariñas. Betanzos

O nacionalismo é unha afirmación: a afirmación 
da existencia propia; é unha creación: a creación 
do pensamento propio; é unha acción: a acción 
complementaria do pensamento; é pois sempre un 
amor, expansivo e creador como todos os amores. 
Por iso o  nacionalismo sempre é un apostolado 
fecundo e nunca un sectarismo intransixente.
Cando berro Viva Galiza Libre! non fago máis que 
reclamar para a miña Terra vida e liberdade; e ao 
reclamar para a miña terra estes dereitos, veño a 
recoñecer tamén os mesmos dereitos para todas 
as demais terras, é pois, un berro de amor, un berro 
de irmandade. 

Lois Peña Novo - ANT 15/6/1922

Un Consello
Desconfiade dos que,  por amor a humanidade, 
desenxerguérense de amar a Patria. E tan fácil 
pór os nosos amores nas estrelas! […] O difícil 
é amar moi preto. […]  E os que non aman preto, 
ao pretender facernos crer que aman moi lonxe, 
lembran aos seres de sensibilidade perturbada  que 
non se emocionan por nada na realidade e choran 
ao ler unha novela.
O verdadeiro patriotismo que é amor e desexo de 
xustiza, non pode endexamais arredar a unhas 
razóns de outras, sen xuntalas estreitamente 
nunha mesma aspiración. Como non hai patria sen 
familia, sen patria non pode haber humanidade.

Ramón Vilar Ponte - ANT 1/7/1921

Foto: Homenaxe a Castelao en Lugo

Os tempos son chegados! 

Galiza comeza xa a darse conta do que é; do que 
ten e do que lle pertence. Cinco séculos de bárbaro 
centralismo, de dominación estranxeira fixeron que 
Galiza se dera conta de que non debe ser unha 
colonia, ten que ser unha nacionalidade dona de 
si e dos seus dereitos. O nacionalismo redentor, o 
dereito a ser, afíncase cada vez máis no corazón 
dos bos galegos e chegará tamén aos que non 
queren decatarse do feito real e existente. 

Galiza será ceibe, non en balde cantárono os 
profetas da terra no século pasado… 

Víctor Casas - A Nosa Terra  25/7/1920

Foto: De excursión: Manuel Lugrís, Bernardino Varela, Víctor Casas e outros / Arquivo de Elvira Varela Bao

Mais aínda seguimos aquí 
a aturar tempestades de sal, 
resistindo a violencia de mans 
desas serpes e cans que nos queren calar.

Compañeiras nos soños do Edén, 
unha illa no medio do mar, 
que iluminan o loito máis negro, 
que esquece o desterro e o medo a loitar.

Tempestades de sal, do álbum Admirando a condición
Ses, 2011


